
ئەو بارودۆخەی تایبەتەی لەئارادایە بە هۆی ڤایرۆسی کۆرۆنا دەبێتە مایەی گۆڕانکاری یەکجار زۆر و هەروەها لە هەل و مەرجی تایبەت و پرسیاری پەیوەندی کاریشدا. لەخوارەوەدا ووڵامدانەوی دوو پرسیاری باو هەیە کە بەرەو ڕوومان دەبێتەوە. 
ئەشێ لە داهاتوودا گۆڕانکاری دروست بێ لەو ووڵامانەشدا. 
١. ئایا خاوەنکار ئەتوانێ بەدڵنیاییەوە پشوو بەکارەکەم بدا؟
ئەگەر خاوەنکارەکە ناچار بێ شوێنکارەکەی دابخات یاخوت هیزی کار کەم بکاتەوە، ئەشێ پشووت بەکارەکەت بدا بۆ ماوەی کاتی، واتە بخرێیتە مۆڵەتی بێ مووچە، کە ئەوکات تۆ بە عەمەلیی بێکارێکی کاتیی. خاوەنکارەکەت ئەرکی دانی مووچەی ماوەی ٥ ڕۆژی هەیە لە ڕۆژی ئاگادارکردنەوە لە ڕۆژی پشوودان بەکار بەدواوە (ماوەی ئاگادارکردنەوە لەشێوەی ئاسایی  ١٤ ڕۆژە، ئێستا بەهۆی ڤایرۆسی کۆرۆنا ٥). لە ڕوی پرەنسیبەوە کۆمپانیای ژێر ٢٠ کەسی ئەتوانێ ئاگاداری پشوودان بەکار بکات بەبێ ڕاوێژکاریی کرێکاران، بەڵام  لە کۆمپانیای سەروی ٢٠ کەسی دا ئەبێ خاوەنکار سەرەتا ڕاوێژکاریی کرێکاریی رێکبخات. ئەبێ ئاگاداریی نوسراو بدرێ سەبارەت بە پشوودان بەکار ، کە تیایدا مەزەنەی مەودای پشوودانەکە بەکار  دەرکەوێ.  
٢. لە چ بارودۆخێکدا خاوەنکار ئەتوانێ دەرم بکات لەکار یاخوت بۆ نمونە، گرێبەستی کارەکەم بگۆڕێ بەشێوەیێك کە لە مووچەی مانگانەوە ببێتە مووچەی سەعاتکار؟
خاوەنکار ئەتوانێ کرێکار دەربکات لەکار لەسەر هەمان بنەمای بارودۆخی ئاسایی، واتە ئێستاش ناکرێ دەرکردن لەکار بەبێ بنەمایێکی یاسایی بێ. ئەم بارودۆخە کاتییە تایبەتە تەنها مافی پشوودان بە کار ئەدات نەك دەرکردن لەکار. ماوەی پێش دەرکردن (١ مانگە یا لە پەیوەندیێکی کاردا کە سەرووی ٥ ساڵ بێ ٢ مانگە)، ئەشێ پەیوەنی کار یەکسەر هەڵبوەشێنرێتەوە و بەبێ هیچ هۆکارێك هەروەکو هەل ومەرجی ئاسایی. خاوەنکار ناتوانێ گرێبەستی کارەکەت بگۆڕێ بونمونە؛ بیکاتە گرێبەستی بەشێکی کاتی کارکردن و بە گرێبەستی بەسەعاتکار، ئەگەر گرێبەستی پێشووت گرێبەستی مووچەی مانگانەبێت. ئەگەر ناچاربن کاتی / سەعاتکاری کارەکەت کەم بکەنەوە بە هۆی ڤایرؤسی کۆرۆنا، ئەشێ بکرێتە پشوودان بە بەشێکی کاتی کارەکە. ئەوکاتەش ٥ ڕۆژی ماوەی ئاگادارکردنەوە لە پشوودان بەکار ئەچێتە برەوی جێبەجێکردن، کە لەماوەی ئەو ٥ ڕۆژەدا مووچەی ئاسایی وەردەگری و ئەبێ لە بەڵگەنامە نوسراوەکەدا بنوسرێ کە ئایا پشوودان بەکارەکە بەشێکی ڕۆژەکانی کارکردنە (بۆ نمونە؛ ٤ سەعاتکار لەجیاتی ٨ سەعاتکاری ڕۆژانە) یاخوت پشوودانەکە بۆ چەند ڕۆژێکی دیاریکراوی هەفتەکەیە (بۆ نمونە؛ لەجیاتی کارکردنی ڕۆژەکانی دووشەممە بۆ هەینی، تەنها دووشەممە بۆ چوارشەممە کاردەکەی). ئیمزا مەکە لەسەر گرێبەستێکی نوێی کارکردن. 
٣.  ئایا خاوەنکار ئەتوانێ ئێستا ناچارم بکات بە بەکارهێنانی پشووی ساڵانەم (تەحتیلی ساڵانە) لەماوەی ١/ ٤/ ٢٠١٩ – ٣١/ ٣/ ٢٠٢٠؟
ناتوانێ. تۆ مافت هەیە پشووی ساڵانەت لە کاتی پشووداندا ٢/٥ – ٣٠/ ٩ وەرگری. 
٤. چی بکەم ئەگەر پشووم بدەن لەکارکردن یاخوت دەربکرێم لەکار؟
یەکسەر بڕۆ بۆ فەرمانگەی کار TE-toimisto بۆ ڕاگەیاندنی بیکاربوونت. هاووڵاتیانی ووڵاتانی یەکێتی ئەوروپا ئەتوانن ئەم ڕاگەیاندنە بە ئەلیکترۆنی بکەن. مافی وەرگرتنی بیمەی بێکاریت هەیە دوای مووچەی ٥ ڕۆژی دوای ئاگاداریکرنەوەی پشوودان بەکارەکەت. ئەتوانی داوای بکەی لە کێڵا یاخوت لە قاسەی بێکاری دوای ١٤ ڕۆژ لە بێکاربوون/ پشوودان بەکارەکەت (واتە؛ ١٩ ڕۆژ دوای پشوودان بەکارەکەت یا لەسەر بنەمای ماوەی تاقیکردنەوە / ١ یا ٢ مانگ و ٥ رؤژ دوای دەرکردن لەکار بەدەر لە ماوەی تاقیکردنەوە). هەمان ڕێکار پشوودان بەکاری پەیوەندی کاری بەشەکاتی کاریش دەگرێتەخۆی. ئەگەر خاوەنکارەکەت بەجارێک پشوو بدا بە کاری  ١٠ کرێکار یازیاتر، ئەبێ فەرمانگەی کار TE-toimisto ئاگادار بکاتەوە لە پشوودان بەکارەکەو ئەم کرێکارانە بەشێوەیێکی ئۆتۆماتیك بێکاری خۆیان ڕاگەیاندووە بە فەرمانگەکە. 
٥. ئەگەر کارەکەم یا داهاتم لەدەست بدەم بەهۆی ڤایرۆسی کۆرۆنا، ئەمە چۆن کاریگەر دەبێ لەسەر  مۆڵەتی مانەوەم (ئیقامە)ی کارکردنم یا لەسەر ئیقامەی خێزانەکەم لەسەر بنەمای پەیوەندی خێزانی؟
جارێ کەس ئەمە نازانێ. فەرمانگەی کۆچ، بۆ نمونە؛ ڕەچاوی بیمەی بێکاری دەکات کە مەرجەکانی داهاتی داواکاری ئیقامە لەسەر بنەمای خێزانی دەژمێرێ، ئەگەر لەڕێگای قاسەی بێکارییەوە بێ (بۆ نمونە؛ لەڕێگای سەندیکاکانی PAM, YTK). فەرمانگەی کۆچ بیمەی بێکاریی کێڵا ڕەچاو ناکات. 
٦. چی بکەم، ئەگەر پرسیاری زیاترم هەبێ یاخوت ئەگەر ئەو بابەتانەی لەسەرەوە باسیان لێکراوە جێبەجێنەبوون لە حاڵەتی مندا؟ 
ئەگەر تۆ ئەندامی سەندیکای پیشوەران بی و زمانی فنلەندی یا ئینگلیزی بزانی، ئەتوانی پەیوەندی بکەی بە ژمارە تەلەفۆنی ڕاوێژکاریی سەندیکای پیشوەران. ئەشتوانی، هەرچەندە ئەندامی سەندیکاش نەبی، نامە بنوسی بە ئیمەیڵ یا تەلەفۆن بکەی بۆ  ڕاوێژکاریی پەیوەندیی کاری بێگانەکانی SAK ( زانیاریی پەیوەندیکردن: https://www.sak.fi/tyoelama/maahanmuuttajat). ئەگەر زمانی فنلەندی، سویدی یا ئینگلیزی نازانی و ووڵامی پرسیارەکانت وەرنەگرتبێ، ئەتوانی پرسیار بنێری بۆ ئەم ئادرەسە (help@riku.fi) و شیکردنەوەی ووڵامەکانت بۆ چڕوپڕ دەکەینەوە لەگەڵ ڕاوێژکاریی پەیوەندیی کار. تێبینی ئەوە بکە، کە ئەشێ ووڵامدانەوە کاتێکی درێژ بخایەنێ، بەهۆی ئەوەی کە ڕاوێژکاریی پەیوەندیی کار و سەندیکای پیشەوەران زۆر زۆر سەرقاڵە لە حاڵی حازردا. 
لەگەڵ ڕێزماندا. 

